
Communications 

ᓄᓇᓕᖕᒥ ᑐᐊᕕᕐᓇᖅᑐᒦᓐᓂᕋᖅᑕᐅᔪᑦ ᐸᖕᓂᕐᑑᒥ 
 

ᐊᐃᕆᓕ 15, 2015 – ᒫᓐᓇᐅᔪᖅ ᓄᑖᖑᕆᐊᖅᑐᖅ: 4:30 ᐅᓐᓄᓴᒃᑯᑦ 

ᐃᖃᓗᐃᑦ, ᓄᓇᕗᑦ 

  

ᐸᖕᓂᕐᑑᖅ ᓄᓇᓕᖓᓂ ᑐᐊᕕᕐᓇᖅᑐᒦᖏᓐᓇᖅᑐᖅ ᐅᑎᖅᑎᑕᐅᓚᐅᖅᑎᓪᓗᒍ ᑐᐊᕕᕐᓇᕐᑐᒧᑦ ᑭᖑᕝᕕᕈᑎ 

ᐊᐅᓚᐅᑎᖓᓄᑦ ᓇᒡᒐᔾᔭᒥ, ᐊᐃᕆᓕ 6, 2015.  

 

ᐃᓕᓐᓂᐊᕐᕕᓕᒫᑦ ᓄᓇᕗᒻᒥᓗ ᒐᕙᒪᐃᑦ ᑎᑎᕋᕐᕕᖏᑦ ᒪᑐᐃᖅᓯᒪᓕᕐᒥᔪᑦ, ᓄᓇᓕᖕᓂᓗ ᐱᓯᓂᓯᐅᔪᑦ 

ᑲᔪᓯᒋᐊᒃᑲᓐᓂᕐᖢᑎᒃ ᒪᑐᐃᖓᔾᔪᓯᕆᖃᑦᑕᖅᑕᖓᒍᑦ.  

 

ᑐᐊᕕᕐᓇᕐᑐᒧᑦ ᑭᖑᕝᕕᕈᑎ ᐊᐅᓚᐅᑏᑦ ᐃᑯᒪᖃᖅᑎᑦᑎᔪᑦ ᓱᓕ ᓄᓇᓕᓕᒫᖓᓂᒃ. ᓄᓇᓕᐅᔪᑦ ᐅᖃᐅᔾᔭᐅᒋᐊᖅᓯᒪᔪᑦ 

ᐊᑐᓗᐊᖅᑕᐃᓕᓂᕐᒥᑦ ᖃᓄᑐᐃᓐᓇᖅ ᐊᑐᐃᓐᓇᐅᔪᓂᑦ ᐆᒻᒪᖅᑯᑎᓂᑦ ᑎᑭᓐᓇᓱᖕᓂᖓᓄᑦ ᕿᑎᐊᓃᑦᑐᒥᑦ 

ᐆᒻᒪᖅᑯᑎᒧᑦ ᖃᓄᖅᑑᒃᑲᓐᓂᕈᑎ ᐋᖅᑭᒃᑕᐅᒃᐸᑦ.   

 

ᑎᓴᒪᐅᔪᑦ ᓇᖕᒥᓂ−ᐃᓗᓕᖃᖅᑐᑦ ᐊᐅᓚᐅᑏᑦ ᑎᑭᓚᐅᖅᑐᑦ ᐃᖃᓗᖕᓄᑦ ᖃᖓᑕᓲᕐᔪᐊᒃᑯᑦ 767 ᐱᓇᓱᐊᕈᓯᐅᑉ 

ᓄᙳᕆᓵᖅᑕᖓᓂ ᐊᒡᔭᖅᑕᐅᓂᐊᖅᖢᑎᒃ ᐸᖕᓂᕐᑑᒧᑦ. ᐋᓐᑕᓈᒃ A-124-100 ᐅᓯᑲᖅᑕᖅᑎ ᖃᖓᑕᓲᖅ ᐅᓯᓪᓗᓂ 

ᓯᑯᐊᕐᔅᑭ S-64F ᓯᑲᐃᑯᕇᓐ ᖁᓕᒥᒎᓕᖕᒥᑦ ᐃᖃᓗᖕᓄᑦ ᓇᒡᒐᔾᔭᒥ, ᐊᐃᕆᓕ 13. ᑖᓐᓇ ᐅᕿᙱᑦᑐᒻᒪᕆᖕᒥᑦ−ᑭᕕᒃᓯᔨ 

ᖁᓕᒥᒎᓕᒃ ᐊᑐᖅᑕᐅᓂᐊᖅᑐᖅ ᐅᓯᓗᓂᒋᑦ ᐊᐅᓚᐅᑏᑦ ᐸᖕᓂᕐᑑᒧᑦ ᐱᓇᓱᐊᕈᓯᐅᓂᐊᖅᑐᒥᑦ, ᓯᓚᐅᑉ ᖃᓄᐃᓕᖓᓂ 

ᒪᓕᒡᓗᒍ.  

 

ᑖᒃᑯᐊ ᐊᐅᓚᐅᑏᑦ ᐊᑐᖅᑕᐅᓂᐊᖅᑐᑦ ᓴᖅᑭᑦᑎᔾᔪᑕᐅᓗᑎᒃ ᕿᑎᐊᓃᑦᑐᒥᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᓄᓇᓕᖕᒧᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᐅᓚᐅᑎᓕᕆᔨᖏᑦ ᐃᓕᓯᓂᐊᖅᑐᑦ ᐱᖁᑎᓂᑦ ᐸᖕᓂᖅᑑᒧᐊᖅᐸᑕ 

ᐱᓇᓱᐊᕈᓯᐅᓂᐊᖅᑐᒥ. ᖃᒥᙵᓚᐅᑲᑲᑕᖕᓃᑦ ᐃᓱᒪᒋᔭᐅᙱᑦᑑᔪᓐᓇᔾᔮᖏᑦᑐᑦ ᑕᒪᓐᓇ ᐊᑐᕐᑎᓪᓗᒍ.  

 

ᓄᓇᓕᖕᒥ ᑐᐊᕕᕐᓇᕐᑐᒦᖏᓐᓇᕐᓂᐊᕐᑐᑦ ᑭᓯᐊᓂ ᕿᑎᐊᓃᑦᑐᖅ ᐊᐅᓚᐅᑎᓄᑦ ᖃᓄᖅᑑᑲᓐᓂᕈᑕᐅᔪᖅ ᑕᒪᐃᓐᓄᑦ 

ᐊᑐᓕᖅᑎᑕᐅᒃᐸᑦ ᓄᓇᓕᖕᒥ. ᓈᓚᑲᑕᒡᓗᑎᑦ ᓄᓇᓕᖕᒥ ᓈᓚᐅᑎᖓᓂᑦ ᑐᓴᕆᐊᕈᑎᓄᑦ ᐱᒻᒪᕆᐅᔪᓄᓪᓗ 

ᓄᑖᖑᕆᐊᖅᑐᓄᑦ.  

ᖃᐅᔨᒪᒋᐊᕈᑎ ᐱᕙᓪᓕᐊᔪᓕᕆᔨᒧᑦ: ᑕᑯᒋᐊᕐᕖᑦ ᑲᔪᓯᑎᑕᐅᓂᐊᖅᑐᑦ ᖃᓄᐃᓕᖓᓂᖓ ᐊᓯᔾᔨᕐᔪᐊᖅᐸᑦ. 

ᖃᐅᔨᒋᐊᕐᓗᒍ ᑐᓴᐅᒪᔪᓕᕆᔨ ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕈᕕᑦ.  

 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

Hᐃᓗᕆ ᑲᐃᓯ 

ᑐᓴᐅᒪᔪᓕᕆᔨ 

ᓄᓇᕗᒻᒥ ᑐᐊᕕᕐᓇᕐᑐᓄᑦ ᐊᐅᓚᑦᑎᔨ  
867-975-5342 
hcasey@gov.nu.ca 

mailto:hcasey@gov.nu.ca

